
«Құқықтық мәдениетті қалыптастыру» айлығында 
     *19-қазан 2010 жылы 9 «а» сыныбында мектепте ұйымдастырылып 
жатқан құқық айлығына орай «Қылмыстың алдын қалай алуға бо
лады?» деген тақырыпта ашық сынып сағаты өткізілді. Тәрбие саға
тында екі топқа («Әділет» және «Ақиқат»)  бөлінген оқушылар қазіргі 
заманның үлкен көкейкесті мәселесі болып тұрған тәртіпбұзушы
лықтың алдын алу жағдайларын кеңінен ашып, өз пікірлерін талқыға 

сала білді. Осы мәселеде өз құқықтарын білетіндігін дәлелдей алды.

       *Мектепте құқықтық мәдениетті қалыптастыру бағытында 7 «а» сыны
бында қазанның 20-жұлдызы күні «Заң барлығымызға бірдей» деген 
тақырыпта 7а сынып оқушылары қатысуындағы  ашық сабақ өте маз
мұнды өтті. Сынып жетекшісі заманауи технологияларды пайдаланып, 
шәкірттеріне құқықтық білімді, сауаттылықты беруге талпынды. Тәр
бие сағаты өз мақсатына жетіп, сабақтың соңында құқықбұзушлылыққа 
жол бермеу туралы сынып ант қабылдады
Сөзжұмбақ «ТАБИҒАТ»

 Жұмбақтарды шешу арқылы кестені толтыр.

1.Қара атым қалтырауық,

Қабырғасы жалтырауық.
2.Әне барады өзі,

Көрінбейді ізі.

3.Жұмбағым жұтылды,

Ойға қарай құтылды.
4.Бір нәрсе көруге бар, ұстауға жоқ,

Жазі көркі, көк мәлідей шымылдық.

                                         Жұмагелді Данеля, 2 «г» сынып оқушысы.  

Достық


Достық өмірдегі ең қажетті нәрсе, өйтені, төрт құбыласы түгел адамның өзі де доссыз өмір сүре алмайды. Достық – адамдардың бір-бірін жаны қалап, шын жақын көріп, қалтқысыз сеніп, тілектес, мұраттас болуы. Дос табу оңай емес. Достықты амал дос және адал дос деп ажыратып кеткен дана бабаларымыз. Сондықтан осы екі достықты бір-бірінен айыра білейік.

«Шын дос үшін қалайда,

Тік қатерге басыңды.

Айыра біл алайда,

Досы менен қасыңды»-

деп дана аталырымыз айтқандай достық туралы  мақалдарды білу артықтық болмас деген оймен өзім ұнататындарын сіздерге ұсынып отырмын: «Дос сыртыңнан мақтар, Дұшпан көзіңе мақтар», «Досқа ауырлығыңды салма, Достан қарыз алма», «Дұшпан күлдіріп айтады. Дос жылатып айтады»

Адель КАБИДЕНОВА, 5 «б» сынып оқушысы.
«БҰЛАҚ КӨРСЕҢ КӨЗІН АШ» айдарында

Алтын күз

Жапырақ боялып сарыға,

Түскендей жерге ол дірілдеп.

Біз кірдік сары алтын сарайға

«Алақай, міне күз келді!»- деп.

Керемет түрленген кең дала,

Мен келем асықпай ойлана

Сары ала жапырақ сыбдыры,

Сырласып үн қатар жай ғана.

Айымгүл ҚҰСАЙЫНОВА, 7 «а» сынып оқушысы.
Берекелі күз

Келіп қалды мінекей,

Алтын күз де біз жаққа.

Жапырақтар ағаштан 

Түсіп жатыр жан-жаққа.

Егін толып қырманға, 

Тау жасап жиып қойғандай.

Көкеніс пен жеміске,

Балалар да тойғандай.

Әлішер ИЕМБЕРГЕНОВ, 3 «г» сынып оқушысы

Кітапхана

Кітапхана бір үйім,

Тұрақтайтын күнде бір.

Серік болып достарым,

Барғың келсе бірге жүр.

Онда барып күнде мен ,

Ертегілер оқимын.

Көңіліме зерделі,

Көп ақылды тоқимын.

Балаларға арналған,

Кітап, журнал қаншама.

Қанша бала келсе де,

Жетіп жатыр баршаңа.

«Кітап білсең бір досың»-

Деп айтады апайым,

Сол үйіме тағы бір,

Бүгін барып қайтайын.

Торғайлар

Торғай, торғай, торғайлар,

Кезің келді сайраңдар.

Бізбен бірге сендер де

Күз байлығын тойлаңдар.

Шашуды мен шашайын,

Бидай толған қолыммен. 

ҚЫЛҚАЛАМ ШЕБЕРЛЕРІ

Несібеңді теріп же

Шұғырласып тобыңмен.

Қане, қане келіңдер,

Алтын дәнді теріңдер.

Есесіне әдемі

Бір ән салып беріңдер.
Айдана КУРАШЕВА, 5 «д» сынып оқушысы.

